
Resumo: A dindmica da evolucion politico-social dos séculos XX e XXI impuxo ao contexto comprensivo da Adminis-
tracion publica local, principalmente, no que respecta d stia organizacion, certos desafios pendentes de solucion. Non
hai como negar tal afirmacion. A propia organizacion administrativa estatal necesita ser estudada sobre o enfoque de
novos pardmetros. O obxectivo deste artigo é, consecuentemente, facer corresponder d organizacion publica das loca-
lidades administrativas novos elementos comprensivos habiles para facelas mais proactivas, eficientes e adecuadas d
contemporaneidade da realidade vivida. Adoptdndose a investigacion tedrica, apoiada nométodo dedutivo, chegouse
d conclusion de que os elementos paradigmadticos novos deben ser engadidos d organizacion administrativa para que
esta estea en conformidade coa realidade contextual actual determinada polo fendmeno da gobernanza publica.

Palabras clave: Administracion publica; organizacidn; desafios; gobernanza publica.

Resumen: La dindmica de la evolucion politico-social de los siglos XX y XXI ha impuesto al contexto comprensivo de
la Administracion Publica local, principalmente, en lo que respecta a su organizacion, ciertos desafios pendientes de
solucion. No hay como negar tal afirmacion. La propia organizacion administrativa estatal necesita ser estudiada sobre
el enfoque de nuevos parametros. O objetivo de este articulo es, consecuentemente, hacer corresponder a la organiza-

* Artigo basado no estudio publicado orixinalmente por RPGMJF (Brasil).

cion publica de las localidades administrativas nuevos elementos comprensivos habiles para hacerlas mas proactivas,
eficientes y adecuadas a la contemporaneidad de (a realidad vivida. Adoptdndose (a investigacion tedrica, apoyada en
el método deductivo, se lleqo a (a conclusion de que los elementos paradigmadticos nuevos deben ser anadidos a la
organizacion administrativa para que ésta esté en conformidad con (a realidad contextual actual determinada por el
fendmeno de la gobernanza publica.

Palabras clave: Administracion Publica; organizacion; desafios; gobernanza publica.

Abstract: 7he advent of reality determined by the changes of the XX and XXI centuries has imposed certain challenges
that must be overcome related to understanding the context of local public administration, especially with regard to
its organization. There is no denying that claim. Therefore, the local public administrative organization itself needs
to be studied from the standpoint of new parameters. This is the challenge of this article: to make correspondence
between local public administrative organization and new and skillful elements to make it more proactive, efficient
and appropriate to the contemporary reality experienced. Adopting the theoretical research, based on the deductive
method, came to the conclusion that new paradigmatic elements must be added to the administrative organization
so that it is in affinity with the contextual reality determined by current public governance.

Key words: Public Administration; organization; challenges; public governance.

indice: Introducion ) A organizacion administrativa: o contexto de cambios Il) A abordaxe paradigmdtica da organiza-
cion administrativa contemporanea Ill) A posicion das estruturas administrativas diante do novo contexto V) Conclu-
sion V) Bibliografia citada

Introducion

Que se pode agardar da estrutura organizativa local da Administracién Publica (en sentido
amplo) no recente contexto en que os cambios de mentalidade e de xestién en relacion &
eficiencia se presentan como desafios cruciais para unha real conformacién social positi-
va? Hai novos parametros que poidan ser establecidos ou que merezan ser potenciados,
facéndose responsables pola melloria da actuacién administrativa a partir da perspectiva
organizativa? Hai, por outro lado, pardmetros que necesitan ser superados nos termos da
organizacion administrativa? Cales serian? Como as municipalidades se comportaron dian-
te dese novo contexto que se presenta?

Estes cuestionamentos foron obxecto de reflexion persoal, desde hai algin tempo, pois non
se verifica que tiveran a debida e axeitada consideracion por boa parte dos estudosos do
Dereito Administrativo, tanto no ambito internacional como no ambito nacional brasileiro.

Porén, independentemente das fronteiras xeograficas, unha certeza debe sinalarse con ca-
racter xeral: a necesidade de superacion tanto das perspectivas comprensivas de encadra-
mento do Dereito Administrativo como dos arquetipos ou modelos da sua actuacién, ata
ese entdn tradicionais, reflexo da realidade do Dereito Administrativo do século XIX e que
co tempo foron volvéndose obsoletos e insuficientes para responder concretamente s ne-
cesidades, aos cambios e aos desafios sociais verificados intensivamente a partir da segunda
metade do século XX, perdurando continuamente ata os dias actuais.

E neste contexto de cambios significativos, unidos, principalmente, ao fenémeno da mun-
dializacion, con reflexos tanto econdmicos como sociais, buscase concretar a nocion de boa
gobernanza publica, que a importante tematica da organizacion administrativa do Estado
se impdn. Pouco se escribiu ao respecto e moito o que pode debaterse ao respecto. Velai a
proposta do presente artigo: partir de novas perspectivas xuridico-administrativas buscando

a sUa sintonfa co desafiante contexto contemporaneo dos Estados establecidos no contexto
xuridico internacional.

Capitulo |. A organizacion administrativa e o contexto de cambios

A proactividade da Administracion Publica dos Estados contemporéaneos, (opoiéndose &
inadecuacion do regulamento xuridico-administrativo dos séculos XIX e inicio do século XX)
referiuse ao imperativo da busca de novos tratamentos analiticos por parte da dogmatica
administrativista do século XX, dirixindolle o alcance de novos institutos e de novas cate-
gorias aptos para mellorar a resposta aos desafios que lle son propios, desafios que ofrecen
un notable potencial de complexidade.

Sergio Guerra (2009, p. 32) desenvolve o seu pensamento neste sentido, observando que o
dereito administrativo da actualidade debe acompafar as caracteristicas e aos riscos polos
cales a sociedade contemporanea pasa e que, por iso, a necesidade de reescribir as catego-
rias, formulas e institutos xuridicos remata séndolle imposta.

Non obstante, antes diso, merece destacarse o feito insuficientemente discutido ou posto
en pauta de discusion, referente & delineacion da propia estrutura administrativa, ou sexa,
da sta organizacion. Tamén a mesma esta condicionada, sendo fortemente influenciada
pola disciplina dada ao Dereito Administrativo. Os cambios que se introduzan nesta rama
do Dereito, certamente, acabaran derivando en cambios sociais, podéndose, entén, men-
cionar a necesidade de novos institutos, categorias ou ferramentas de Dereito Administra-
tivo.

Absorbendo os influxos xurdidos dos cambios e das necesidades sociais mdis urxentes e ac-
tuais, a ciencia do Dereito Administrativo, principalmente no que respecta ao establecimen-
to do seu estudo, invariablemente ten que pasar por transformaciéns que irdn desde unha
perspectiva externa referida, principalmente, ao alcance de bos resultados na sta actua-
cion concreta de conformacion social (sempre con fundamento na persecuciéon do interese
publico), ata unha perspectiva interna, igualmente importante, oportuna e significativa,
relativa, basicamente, ao modo da sta organizacién. Percibese, porén, que non son pers-
pectivas dispares, senén complementarias, estando intrinsecamente relacionadas, visto que
soamente a partir de cambios estruturais e significativos no &mbito interno, atentos ou en
afinidade cos propésitos da complexidade social, resultado tamén de acordo coa realidade
social circundante poden ser xerados ou acadados. Son as duas caras dunha mesma moeda.

Dase a razdn, polo tanto, ao pensamento exposto polo xurista portugués Luis Filipe Colaco
Antunes (2001, p. 42) para quen a Administracion Publica debe ser vista, de maneira am-
pla, principalmente como un instrumento utilizado pola orde xuridica estatal para satisfacer
intereses estimados, sensibles e ata vitais & comunidade, facéndose innegable que para
atender a tal desiderata, debe haber unha estruturacion ou unha organizacion axeitada en
ambito interno. Non se chega a bos resultados publicos, dedicados & melloria social, se non
hai a correspondente adecuacion organizativa en termos administrativos.

Mais, que se pretende dicir exactamente ao referirse & expresion ‘organizacion adminis-
trativa’? Cal é a sUa axeitada comprension? En conformidade co pensamento do profesor
Marcello Caetano (2010, p. 174), pddese dicir que a comprensién semantica da expresion

‘organizacion’ esta relacionada coa disposicion de certos elementos capaces ou habiles de
acadar un certo fin ou obxectivo, de acordo cunha orde estable que garanta a axeitada
integracion e coordinacion de determinada actividade humana. Percibese, entén, que a in-
clinacion teleoldxica (con fundamento nunha orde que propicie o exercicio axeitado dunha
actividade) élle inherente e significativa.

Traendo tal razoamento ao ambito do Dereito Administrativo, obtense que no contexto
propio da Administracion Publica, a cuestion organizativa estd, polo tanto, presuposta pola
verificacion da existencia de unidades funcionais (ou como se prefire denominar: ‘elemen-
tos-medio’) que deben harmonizarse', dalgunha maneira e con fundamento na xuridi-
cidade administrativa, na conformacion de determinada finalidade publica. Sustentando
tal razonamento, tense a vision sempre lucida do Profesor José Carlos Vieira de Andrade
(2011, p. 74), ao alertar a debida captacion do seu sentido ao expofer que a expresion
organizacion administrativa esta relacionada co “conxunto estruturado de unidades orga-
nizativas que desempefian, a titulo principal, a funcién administrativa”, acrecentandose a
isto, especialmente, a sua vocacién para o incremento da “actividade xuridica externa” da
Administraciéon Pablica.

Ao referirse ao termo “unidades organizativas”, crese que o prestixioso autor pretendeu
dar énfase, inicialmente, & existencia de entes dotados de personalidade xuridica publica,
as cales denomina de ‘persoas colectivas de dereito publico’(2011, p. 74) que, necesaria-
mente, ten como finalidade exclusiva a prosecuciéon de intereses clasificados como publi-
cos-administrativos, dispofiendo, en regra, de determinados poderes, estando, igualmente,
sometidos a determinados deberes publicos.

Pois ben. Non hai que discordar do posicionamento presentado, ata entén, polo eminente
Catedratico da Universidade de Coimbra. Porén, o propio autor complementa o seu racioci-
nio ao referirse, mais adiante, as “tendencias actuais” (2011, p. 100) vividas pola organiza-
cién administrativa estatal contemporanea. Inseridas na sua estrutura estan os entes igual-
mente dotados de personalidade xuridica, non necesariamente con derivacion xuridica de
dereito publico, senén que exercen ou estan cada vez mais dedicados a exercer, de forma
adecuada, e coa correspondente sumisién a algunha especie de control, funciéns publicas
habiles para atender ao interese publico ou a intereses de relevancia social.

Velai a razén pola cal se cre que tamén eses entes (amparados na sta formacién por para-
metros de principios expostos abaixo) deben ser tipificados como “unidades organizativas”
vinculadas & Administracion Publica. Asi, a cuestién organizativa da estrutura administrativa
estatal como un todo debe abranguer novos actores aptos para potenciar e mellorar o exer-
cicio e a correspondente xestion da funciéon publica.

E non causa estrafieza que asi sexa. Despois de todo, os desafios relativos & perspecti-
va interna ou organizativa da estrutura da Administracién Publica actual e que merecen
ser sinalados, do que din ao respecto, basicamente, sobre a necesidade de alteracion da
mentalidade sobre a xestion publica (hoxe, fortemente influenciada pola nocién de gober-
nanza publica) e ademais da adopcion doutros parametros de principios (principioldxicos)

1 Aqui,a harmonizacién estd relacionada tanto coa complementacion de certa actividade administrativa centrada no axuizamento dalguin
obxectivo vinculado ao interese publico, como coa mera abstencion de interferencia na actividade para ser exercida por outra de maneira
que este mesmo fin sexa adecuadamente alcanzado.

e institucionais que poidan guiar esa mesma mentalidade, facéndose responsables, pola
adopcién de novos métodos e/ou institutos de actuacién administrativa concreta. A cada
un deses aspectos pasarase a texer algunhas significativas consideraciéns, e non obstante
precisas.

Con relacién as formas comprensivas de xestién publica e & mentalidade a ela vinculada, cita-
se, por exemplo, a necesidade de ser superada a perspectiva de caracter excesivamente buro-
cratica que facia ao Estado un todo inflexible, e a0 mesmo tempo, inapto ou incompetente
na solucién da carga substancial de demandas sociais ou problematicas de relevancia publica.

Bresser Pereira (2006, p. 241), lembrando o éxito traido polo tipo de administracion publica
de caracter burocratico e de base esencialmente weberiana no que se refire 4 superacion
dos males do anterior modelo patrimonialista de xestién pubica, no cal se verificaba a nitida
confusiéon entre o patrimonio (en sentido amplo) publico co individual ou particular do rei
(fonte de situacions de nepotismo e corrupcién), sinala cara a sta insubsistencia, nunha
escala evolutiva, a partir do século XX co advento do Estado Post-Social.

Diante do complexo crecemento das demandas e/ou esixencias sociais, 0 modelo burocrati-
co volveuse lento, autorreferido e moi poco orientado para o atendemento das necesidades
colectivas de forma eficiente; inclusive, e principalmente, no que respecta 4s mais esenciais
ou basicas (BRESSER PEREIRA, 2006, pp. 241 e 242). O Estado e a sta publica adminis-
tracion pasaron a ter que enfrontar unha seria crise de eficiencia, no sentido de que as
referidas demandas de cufio social tifan un custo financeiro elevado, case que exporencial
a punto de non permitir que, ao mesmo tempo, se verificase a calidade adecuada dos ser-
vicios efectuados. VerificAbase unha seria distorsion entre o binomio ‘eficiencia - calidade
técnica’ do servizo para ser realizado socialmente polo Estado.

Igualmente importante, e fortemente comprometida polo desaxuste entre o referido bi-
nomio, tense a necesidade de satisfaccion social vinculada, basicamente, ao que Diogo
de Figueiredo Moreira Neto (2008, p. 105) denomina de “vision funcionalista do Dereito
Administrativo”. Presénciase a necesidade de atribuir un enfoque & capacidade do Derei-
to Administrativo de producir non calquera resultado, senén resultados lexitimos (que se
xustifican mediante aceptabilidade social espontanea) e de utilidade comprobada para a
colectividade.

Nese sentido, non se fai dificil visualizar que, a partir da realidade ou do contexto post-
social, especificamente a partir da segunda metade do século XX, formas alternativas de
composicion das caracteristicas da xestién publica na sta xeneralidade e en diversos niveis
gobernativos pasaron a ter cada vez mais relevancia. Aproximandose a ese mesmo ra-
zoamento, tense a vision de Moreira Neto (2008, pp. 105-106) para quen mellor serfa falar
de “organizaciéns administrativas funcionalmente orientadas” que deben buscar unha me-
dida adecuada de concentracién para facerse eficientes.

Crese que con tal colocacién o autor pretende dicir que as formas organizativas de cufio
administrativo acaban por presupofier métodos ou institucidons moitas veces de agregacion
de esforzos, sexan eles cales for (publicos, privados ou mixtos) para facerse habiles para
producir bos e pertinentes resultados publicos.

Innegable e urxente presentouse, entdn, o cambio de foco. A busca pola eficiencia admi-
nistrativa, relacionada non sé cos custos dos servizos efectuados, senén igualmente, cos
resultados alcanzados e condicionados, obviamente, pola satisfaccion dos intereses indivi-
duais e de relevancia social (comprobada, & sua vez, pola real utilidade que tales resultados
poidan ter) pasou a ser un ténico crucial para a subsistencia ou preservacion da idea de boa
xestion publica.

Desa maneira, dise que a realidade actual da Administracién Publica ven sendo pautada,
esencialmente, pola nocién da gobernanza publica, efusivamente tratada en &mbito exter-
no, pero con tratamento refractario e con poucas referencias na realidade xuridica brasileira.

Tratase, obxectivamente falando, dun fenémeno relativamente novo que, vindo dos proce-
sos de globalizacion iniciados na década de 90 do século XX, coida basicamente as cues-
tions de resolucion (en sentido amplo) ou conformacion de problematicas de cuho politico-
administrativo, gahando sobrelevada importancia en termos de procedementos decisorios
no exercicio da funcién publica, e ademais, na realizacién ou concretizacion da actividade
administrativa, propiciando o brote dunha nova mentalidade analitica e resolutiva (princi-
palmente, no dmbito do Dereito Administrativo denominado “global” —expresién usada
con pertinencia por Sabino Cassese—, pero que necesariamente, posue reflexos adminis-
trativos internos nas realidades estatais).

Podese dicir que tal pensamento en termos de xestion garda proximidade esencial coa no-
cion de boa administracion publica ao tratar, xeralmente, as necesidades de elaboracion ra-
cional de decisions de cufio administrativo, especialmente, as relacionadas co atendemento
e/ou a melloria dos intereses publicos ou socialmente relevantes.

Asi, afirmase, indubidablemente, que eses mesmos intereses, actualmente, s6 poden des-
envolverse de forma adecuada e partir da realidade administrativa de organizacion interna,
mediante o reforzo e, tamén, a adopcion de novos paradigmas ou vectores de principios
(principioléxicos) coherentes co contexto da gobernanza publica. Pasase, polo tanto, & indi-
cacién de tres deses paradigmas, considerados de fundamental importancia para o ambito
da estrutura organizativa dos Estados contemporaneos.

Capitulo Il. A abordaxe paradigmatica da
organizacion administrativa contemporanea

Conforme se mencionou no apartado anterior, percibese que a estrutura estatal en termos
de organizacion e do estabelecemento de unidades elementais aptas e dirixidas ao esta-
blecemento e & melloria de resultados publicos, mediante actividades de relevancia social,
presupdn, dentro do contexto da gobernanza publica moderna, novos paréametros de prin-
cipios (principioléxicos), responsables da ‘vestimenta’ axeitada para ser dada & organizacion
administrativa do Estado.

Priorizarase a anélise da descentralizacion, da subsidiariedade e do consenso administra-
tivo, por entendelas como normas-principio que, relacionadas entre si, vefien proporcio-
nando mellores resultados practicos en termos de organizacidon administrativa, con reflexos
inmediatos sobre 0s procesos de boa gobernanza publica.

Con relacién & descentralizacion administrativa, dise que se trata dun principio, cuxa rele-
vancia e pertinencia en termos de aplicacion se revelou mais incisiva e necesaria no contex-
to publico actual. Entendida, inicialmente, como método de distribucién de competencias
politicas, lexislativas e administrativas con vistas ao combate ao centralismo ou & centrali-
zacion decisoria. Porén, non é so iso. De conformidade coa contemporaneidade xuridica na
cal incide, a descentralizacién debe ser comprendida como elemento normativo de plurali-
dade da organizacion do poder estatal (en sentido amplo) con vistas ao desenvolvemento
mais axeitado do interese publico, mediante “desconxestion ou fraccionamento de poderes
entre diferentes entidades publicas”, podendo asumir “diferentes configuracions tipoldxi-
cas” (OTERO, 2010, pp. 142 e 143).

Un pertinente exemplo pode ser verificado a partir da tipoloxia politico-administrativa, na
cal se verifica o fraccionamento tanto do poder administrativo como do propio poder po-
litico (como é constatado na realidade federativa brasileira), ou meramente, a tipoloxia
administrativa, na cal é constatado o fraccionamento das simples atribuciéns integrantes
da funcién administrativa a entes personalizados diversos do ente central (pénsase nas acti-
vidades das empresas publicas; das concesionarias de servizo publico, etc.)

En cualquera desas modalidades, o importante é que se esta diante, principalmente, da
pulverizacion ou da pluralizacion do exercicio da funciéon administrativa do Estado, sexa
este formalmente considerado unitario ou federal. Despois de todo, considerandose o sig-
nificativo e coherente pensamento do Profesor Alexandre Santos de Aragao (2012, p. 106),
sen a divisién interna de competencias coa respectiva atribucion do exercicio de funciéns
administrativas, por entidades autébnomas, pero detentoras de personalidade xuridica pro-
pia, “non serfa posible & Administracion Publica” como un todo “actuar adecuadamente
na sociedade complexa e pluralista que posuimos”.

Dise que é para optimizar ou perfeccionar as actividades administrativas estatais, ben como
para garantar que haxa, en forma concomitante, non s6 o alcance de maiores posibilidades
de eficiencia dos servizos efectuados, senén tamén, a slia aproximacion as poboacions (fe-
némeno que se denomina de democratizacion da actividade administrativa), propiciandose,
inclusive, maior participacion social nos procedementos decisorios, que a descentralizacion
administrativa en sentido amplo vén sendo adoptada como principio da organizacién ad-
ministrativa estatal? de fundamental incidencia.

Fortemente unida os procesos descentralizadores en ambito administrativo, tense a inci-
dencia da nocién da subsidiariedade administrativa. A expresion esta relacionada coa ca-
pacidade e a eficiencia de determinada organizacién politico-administrativa en exercer as
suas funcions, competencias ou incumbencias de maneira auténoma sen a intervencion
doutro ente, debendo as estruturas mellor preparadas e/ou estruturadas asumilas, soamen-
te, cando haxa a comprobacion da sua ineficiencia ou insuficiencia en determinado ambito
gobernativo.

A subsidiariedade é moi ben analizada por Gomes Canotilho (2003, p. 363), ao aseve-
rar que se trata, ao mesmo tempo, dun principio estruturalmente relacional, baseado en
“esquemas de relacion constituidos entre entidades diversas” e tamén, dun principio de

2 Neste sentido, hai que conferir a obra do Profesor Fernando Alves Correia (2001, pp. 24-25) en que ese papel atribuido & descentralizacion
administrativa é sobrelevado.

preferencia, ao dispofier que as decisions deban ser tomas polo ente que garda maior
proximidade co &mbito social. Porén, como sera visto, para que poida ser dada relevancia e
aplicabilidade & preferencia de dmbito de actuacién, moitas veces os entes deberan valerse
doutro importante principio para resgardala, principalmente en contextos complexos como
o actual. Refirese 4 forma consensual.

Unha vez fortalecidas as necesidades de diversificacion e de intervencion pluralizada de
actores, asi como a incidencia practica da idea de subsidiariedade administrativa, preser-
vandose e estimulando a proximidade da estrutura administrativa xunto cos desexos da
sociedade civil para a adecuada marcha do interese publico, con lucros en termos de exter-
nalidades positivas para o contexto social, falandose, pois, en organizacion administrativa
plurima, indadgase como esa perspectiva pluralizada e con base na subsidiariedade podera
sustentarse e cal é a dindmica para ser concretizada para que poida subsistir. Certamente,
0 cuestionamento traido a reflexion busca algunha marxe de explicacién na igualmente
importante incidencia da nocion de consensualidade administrativa.

Debe ser sublifiado con relacion a este punto, que o consenso ou o acordo administrativo
ainda que sexa desexable para o perfeccionamento do acto administrativo, non pode subs-
tituir, de forma aleatoria, & actuacién unilateral da Administraciéon Publica. Debe ser incen-
tivada, fomentada, facéndose un concepto principioldxico unido ao modo de exercicio da
funcién e da actividade administrativa; non se trata, polo tanto, dun concepto absoluto e
substitutivo, sendo, en verdade, un concepto para ser sumado, acrecentado a outras for-
mas de actuacion administrativa.

Neste sentido, prudentemente é observado polos xuristas espafiois Eduardo Garcia de En-
terria e Tomdas-Ramon Fernandez (1999, pp. 664-5) que o réxime de consenso debe ser
realizado en virtude de autorizacién legal e en conformidade con determinadas circunstan-
cias especificas que permitan que sexa tido como un réxime positivamente Util, e tamén,
necesario.

Tal concepto ainda tratado de maneira incipiente (principalmente, en termos practicos) é
de suma importancia para a formulacion e atribucién de racionalidade as decisiéons admi-
nistrativas nun contexto de gobernanza publica. Quérese dicir con iso que mediante a sta
prevision legal, asi como mediante a sta utilizacion mais frecuente (e en hipoteses aconse-
llables) habera maiores posibilidades de maduracién tanto do procedemento administrativo
decisorio como dos propios resultados que deben ser alcanzados.

A racionalidade presente no consenso estd, xustamente, na posibilidade de (mediante in-
tervencion pluralizada, debatida e argumentada entre unha inmensidade de participantes
no procedemento de elaboracion decisoria) acadar acordos (ainda que sexan aproximados)
respecto a determinadas tematicas e problematicas dvidas ou que carecen de tratamento
xuridico-administrativo pertinente, afastdndose, polo tanto, do trazo marcante da unilate-
ralidade da actuacién administrativa e da dogmaética decimononica que a rexia no pasado.

Velai, polo tanto, a relevancia da incidencia do consenso no ambito organizativo ou estru-
tural das Administracions Publicas actuais. Dentro do escenario dogmatico, e ata en termos
practicos, podemos sinalar situaciéns exitosas da sta concretizacion.

Pénsase, por exemplo, nas diversas manifestacions asociadas ou asociables, elaboradas,
dentro do escenario brasileiro®, a partir da Lei Federal 11.107/05 entre os entes publicos
(principalmente, en termos intermunicipais, resaltandose, e sobrelevandose, a nocion de
subsidiariedade administrativa) para a formalizacion dunha nova entidade xuridica que a
todos aproveita co intuito ou a finalidade primordial de obter resultados mellores en moi-
tos sectores basicos, esenciais e fundamentais para moitos dereitos dos que comporen
0s parciais nucleos sociais directamente vinculados ao ente publico-politico. Igualmente
merece unha valoracién favorable, na realidade portuguesa, a incidencia do instituto das
Asociacions de Municipios, constituidas e reguladas, mais recentemente, a partir da Lei 45,
de agosto de 2008.

Outra situacién que, realizada de maneira coherente, acaba por propiciar resultados publi-
cos adecuados, ao respecto da constitucién das chamadas “asociaciéons publico-privadas”
(inclusive, as realizadas en ambito local, recomendandose a simbiose entre o sector priva-
do e o sector publico local) nas cales o consenso amplia a sua relevancia argumentativa,
propiciando a simbiose entre sectores non tan contrapostos como o eran anteriormente,
cando preponderaba a nitida dicotomia entre os sectores Publico e Privado. O consenso
administrativo aproximaos, mediante o debate, evitdndose a asunciéon de concretizacion ou
de busca do interese publico de forma singularizada na figura exclusiva do Estado, sen se-
quera, imaxinarse a hipétese de colaboracion do feito xuridico (factica) polo sector privado.

Capitulo Ill. A posicion das estruturas
administrativas ante o novo contexto

Como este novo réxime normativo-principioloxico se reflectiu nas realidades das estruturas
locais de gobernacién publica? E posible afirmar que hai unha tendencia & formacién ou
constitucion dunha lifia de pensamento administrativo en dmbito local baseado, cada vez
mais na nocion de descentralizacion administrativa de base subsidiaria con vistas ao con-
senso en termos de solucién de problemas urxentes do plan urbano, tutela ambiental e
xestion publica propiamente dita e dirixida ao alcance de externalidades sociais positivas?

Innegablemente, as localidades administrativas (municipios e autarquias locais, basicamen-
te) puideron, a partir do contexto xuridico-administrativo mencionado inicialmente, presen-
tarse (sempre e cando tefian certa creatividade viable xuridicamente) como significativos
ambitos reguladores de complexas situacions-problema, que carecen de conformacion re-
solutiva urxente.

Amparadas na nocién mais contemporanea de multi-level governance, as estruturas ad-
ministrativas locais, preséntanse como /6cus de realizacidon mais democratica na captacion
das necesidades sociais, filtrandoas para que poidan, de feito, ser obxectivo dunha iniciati-
va gobernativa conformada, mediante, principalmente, a elaboracién de politicas publicas
especificas.

3 Pénsase, ainda, nas denominadas Asociacions Publicas portuguesas requlamentadas de maneira mais actualizada pola Lei 45/2008, do
27 de agosto, asi como nos chamados ‘Conzorzi intercumunale’ da realidade xuridica italiana, nos ‘Syndicat de Communes’do dereito
francés, e finalmente, a titulo de exemplificacion, as chamadas ‘Mancomunidades de Municipios’e os ‘Consorcios (asociacions) Locais’do
dereito espafiol.

A fin de contas, o &mbito local é o contexto mais inmediato de impacto de calquera medida
decisoria en termos administrativos; non tendo sentido deixalas illadas no procedemento de
elaboracion e concretizacion decisoria. Se se divide desa forma, soaria incoherente, inclusi-
ve xuridicamente, diante dos novos parametros principioléxicos presentados.

Porén, non abonda que se chegue & constataciéon de que as localidades administrativas
sexan necesarias para o perfeccionamento decisorio do Estado (en sentido amplo). Hai
gue posibilitar as condicions para que se fagan, de feito, aptas para acadar ou auxiliar no
cumprimento de obxectos e finalidades de relevancia social. Tales condicions reflictense,
necesariamente, nos mecanismos que por elas seran escollidos para concretizar as suas de-
cisiéns. O incremento de novos paradigmas en termos de xestién publica visa, xustamente,
ao incentivo creativo xuridicamente viable para que novos arranxos gobernamentais sexan
pensados e postos en practica no &mbito local, facéndoos indispensables, e se asi fose feito,
para o bo traxecto da conformacién social de determinado Estado.

Neste sentido, achegandose a intencion proposta no presente artigo, tense a vision de Rein-
hold Zippelius, que precisamente observou que hai a necesidade constante de preservar e
crear novos ambitos de vida e de funcién (1997, p. 505), querendo dicir con isto que, polo
gue nos parece, deba haber a necesidade de, desde que sexa xuridicamente posible, que
sexan formulados contextos de benestar administrativo, pensados e estimulados para exis-
tir, a maneira de perfeccionarse, basicamente, dereitos fundamentais localmente exercidos
e/ou aproveitados. Tal realidade, certamente, non exclie &s localidades ou &mbitos locais da
Administracion Publica democratica.

Conclusion

Pretendeuse atribuir un cadro comprensivo xusto, en termos da composicion estrutural da
Administracién Publica, 4 desexable incidencia da necesidade de maior eficiencia, proacti-
vidade e lexitimidade estatal. Tal marco esixe, necesariamente, e cada vez mais, a presenza
participativa das localidades administrativas.

Mediante a insercién ou, ainda mais, a partir da melloria de determinadas directrices norma-
tivas de caracter principioloxico, cuxa funcionalidade é, xustamente, servir de parametros
para o estabelecemento de mellores contornos organizativos para o Estado, forzandoo a
comportarse administrativamente de maneira preventiva e programatica, constatouse a ne-
cesidade de superacion de importantes aspectos ata entén rexentes da mentalidade admi-
nistrativa do Estado: a centralizacion decisoria coa respectiva unilateralidade, responsables
pola atribucién dunha hermeticidade organizativa improdutiva, custosa e en desconformi-
dade co contexto contemporaneo de obtencién dun bo escenario de gobernanza publica.

En termos das realidades xuridicas brasileira e portuguesa, pode ser dito que moito xa se
pensou para facer que haxa un novo alinamento ou un axuste no marco de mentalidade en
termos de xestion publica, evitdndose o casuismo da actuacién administrativa do Estado,
forzandoo a valerse, soamente, de institutos extremamente unilaterais. A partir do ante-
proxecto de lei sobre a nova organizacion publica brasileira son evidentes os serios contor-
nos que a cuestion da renovacion administrativa pasou a presentar, levando a sistematiza-
cion en termos de constitucion de alternativos e viables comportamentos administrativos,

cuxa sostenibilidade se fundamenta, xustamente, na nova normatividade principioléxica
ou, polo menos, no perfeccionamento necesario e incuestionable da xa existente.

Brasil, 2014

